
年年籌錢 訟黨與「支聯會」割席
梁家傑揚言冇加入過 張國鈞質疑：「咁籌到啲錢去晒邊？」

香港「支聯會」每年6月4日都會喺銅鑼灣維

園舉行集會，更持續以所謂「結束一黨專政」作

為集會嘅口號。不過，面對香港國安法嘅有效實

施，「支聯會」嘅五大綱領及口號被指涉違香港

國安法，搞到好多攬炒派分子及團體都急急腳退出自保。好似

「大狀黨」咁，主席梁家傑就同「支聯會」割席，聲稱「大狀

黨」從來都冇加入過「支聯會」。民建聯立法會議員張國鈞就喺

facebook發帖質疑，如果「大狀黨」從未加入「支聯會」，點

解佢哋會年年喺嗰度擺檔籌錢 ，定係屬於騎劫呢？有網民認

為，梁家傑有此言論，完全係因為「大難臨頭各自飛」。

●香港文匯報記者 郭家好

香港文匯報訊（記者 蕭景源）民主黨前主席
胡志偉涉參加攬炒派去年「35+初選」，被控違
反香港國安法中的「串謀顛覆國家政權罪」，正
還柙候審，其父親於上月中去世，胡志偉早前申
請奔喪被拒。黃媒《蘋果日報》又借機炒作，稱
懲教署不近人情及政治打壓。懲教署昨日發聲明
指，由於網上有人號召喪禮當日到場「支持」，
經保安評估後，為保障懲教人員、在囚者及公眾
人士的安全，決定不批准有關申請。署方對胡父
離世深表同情，因此首次容許以視像方式讓胡志
偉參與喪禮，惟有關安排已被胡志偉拒絕。

香港文匯報訊（記者 蕭景源）涉香港國安法
等案件正被起訴及還柙的攬炒政棍林卓廷，去年
初突然高調召開記者會，宣布聯同元朗「7．21
事件」中8名傷者，入稟向警務處處長鄧炳強民
事索償，所謂的「理由」是警方無履行職責保護
市民。不過，事隔一年多，林卓廷終於面對現
實，決定終止有關民事索償案，昨日由代表召開
記者會交代原因。
民主黨中委莊榮輝在記者會上稱，林卓廷是考

慮到自己正被還柙、資源及個人能力等問題，經
徵詢法律意見及其他原告人，決定取消控告。不
過，林卓廷涉嫌披露元朗「7．21事件」受調查
人的身份資料，被廉署控告三項「披露受調查人
身份」罪案件，以及林卓廷控告議員何君堯誹謗
案，則會繼續抗辯。
案件律師團隊成員、「叛國禍港四人幫」之一

的民主黨前主席何俊仁稱，要控告警方失職，需
要很多證據，當計算到案件排期或上訴等問題，
案件時間可長達兩年多，訴訟費用極高，還未計
及可能上訴，已需使用200多萬港元費用；另林
卓廷本身有不少官司纏身，已告心力交瘁。

懲署准視像參與喪禮 胡志偉拒絕

林卓廷面對現實 終止向一哥索償

黃店為咗搵食真係可
以連其他黃店同黃絲都
呃，利益當前話反面就
反面，講緊嘅係喺美孚
嘅黃店「新之烘焙」同
另 一 專 訪 黃 店 嘅

「Yellowland HK 走訪深黃大地」
（「Yellowland」）之間嘅恩怨。話說，
「新之烘焙」主動要求幫手義賣
「Yellowland」嘅曲奇粉，點知就私自抬
高價錢嚟賣，更一直走數，用各種藉口唔
肯找數畀「Yellowland」，被踢爆後仍然
口硬唔認錯，行為方式真係典型黃店。

私自將產品標價提高到129蚊
「Yellowland」日前喺facebook發文，
話上年「新之烘焙」主動聯絡佢哋做寄
賣，聲稱唔收錢，而最後講好每一罐曲
奇粉會象徵式畀10蚊佢，又傾好售價
118蚊後就放咗24罐曲奇粉喺度賣。點
知有客人同佢哋講，「新之烘焙」私自
將產品標價提高到129蚊，仲聲稱會將所

有收益捐出，令人覺得好奇怪。
「Yellowland」之後想追返所有賣出
嘅曲奇粉數，未賣嘅都收返，唔再寄賣
算數。不過，佢哋追咗「新之烘焙」好
耐，對方都用各種藉口拖延，好似會話
會計未覆到、要求「Yellowland」出收
據等等，而「Yellowland」收到數嘅12
罐曲奇粉都係得1,290蚊，除返開連本
身講嘅108蚊一罐都唔足夠，只有107.5
蚊一罐，真係咁少錢都要食。

6罐竟畀另外一啲人攞去賣
成件事更離譜嘅係，當「Yellowland」

想收返未賣嘅曲奇粉時，發現只有6罐，
另外6罐「新之烘焙」竟然畀咗另外一啲
人攞去賣。雖然最後「新之烘焙」還返
嗰6罐曲奇粉嘅數畀「Yellowland」，但
成件事真係好匪夷所思囉。
事件被揭發後，「新之烘焙」前後兩

次發文，稱自己以為對方面談時講好收
10%佢先加價到129蚊，又話因為公司
要有出入賬，所以一定要入去對方公司

戶口，但對方一直都畀唔到個戶口佢，
「佢私人户口無出入數無所謂，我地
（哋）公司數要有出入帳（賬）的。」
「新之烘焙」又質疑「Yellowland」所謂

捐款去「612基金」係咪真嘅，「『yellow
land』到底有無俾（畀）『612基金』，幾
時俾（畀），俾（畀）幾多，我都跟進唔
到啦，相信對方亦無打算交代。」
佢又話如果佢哋要搵錢，就可以學

「Yellowland」咁去印個盒，曲奇預拌
粉成本大約10蚊，但賣佢100蚊，話
30%攞去捐，自己袋60蚊，應該好過幫
佢哋義賣喎。
「Winnie Chow」就質疑：「咁你公司
賣嘅野（嘢）成本幾多，你又賣幾多呀？
你話過左（咗）數人地（哋）話你條數唔
岩（啱），咁你過個數目同消失的曲奇數
目唔對，你係咪應該先解釋？唔好再de-
lete人留言，真係好樣衰。」「Mandy
Lam」表示：「睇完你地（哋）呢篇野
（嘢）同對話，我覺得你地（哋）擺到明
係呃人錢。」●香港文匯報記者 郭家好

黃色騙徒嘅手法真
係層出不窮，最近有
疑似暴徒鍾展鴻放監
後唔好好改過自新，
而喺「連登」討論區

出帖作故仔，聲稱自己人喺美國，但喺
Apple 返工時因為「政治因素」受到
「不公對待」，所以要眾籌80萬元用嚟
喺美國告Apple，講到自己好威好勇
咁。不過，一眾黃色「連登仔」就唔係

好受落，質疑佢乜計劃都唔講就要80萬
元，都唔知條數係點計出嚟，加上又用
本地嘅支付工具「轉數快」，覺得佢係
想食「血饅」掠水，叫佢「正正經經搵
返份工啦好心」。
話說呢位「連登」用戶「有要求投訴

舉手」稱自己就係暴徒鍾展鴻，2019年
包圍港鐵寶琳站車務控制室、破壞站內
設施，仲包圍襲擊調景嶺站休班站長，
其後被法院裁定非法集結罪罪成，判處
監禁4個月。
佢聲稱，自己之前喺Apple返工，但

因為戴「香港」口罩而被「照肺」，覺
得因為「政治因素」受到「不公對
待」，後來稱Apple喺佢被判罪成但未
判刑前就出大信封炒咗佢，令佢覺得
Apple有問題，心有不甘云云。
家放咗監嘅佢話自己走咗佬去美

國，但仍然想告Apple，所以就想一眾
「連登仔」幫佢眾籌80萬元，而用嘅係
本地嘅支付工具「轉數快」。

唔知條數點計出嚟
其實，用少少腦就可以發現成件事都

無邏輯，呢個鍾展鴻唔知係真係假，加
上乜計劃都唔講就要80萬元，都唔知條
數係點計出嚟，好難令人信服喎。唔少
「連登仔」都留言質疑佢係想食「血
饅」掠水。
「咖喱魚」指：「隊自己轉數快id前
prove左（咗）自己喺美國同請緊律師又
要80萬（元）先啦。」「零細好插」質
疑：「80萬（元），一條友搵律師挑
apple機，喺美國用FPS收錢，成件事好
唔make sense。」「星辰」就質疑：
「外國，但係用轉數快？依（）家當
我係白癡定係點？」

「好心正經搵返份工啦」
「優希堂悟」直言：「又有（人血）饅
頭食。」「窩蛋免治牛」亦勸佢：「咪×
係（喺）度呃呃氹氹，正正經經揾（搵）
返份工啦好心。」「_._」覺得成件事好假：
「痴線乜資料都冇就話要80萬（元），都
未講你個（嗰）80萬（元）條數點黎（嚟）
啦……成件事我只係覺得似呃人，好心就
正經搵番（返）份工啦。」

●香港文匯報記者郭家好

「黃店」寄賣曲奇粉 被「同道」抬價兼走數

●黃店「新之烘焙」死不悔改。 fb截圖

暴徒籌80萬告Apple？「連登仔」批想食「血饅」掠水

●暴徒鍾展鴻放咗監，話自己走咗佬去美國，在「連登」討論區聲稱需籌款80萬元
喺美國告Apple。圖為2019年多名暴徒於港鐵寶琳站破壞閘機。 資料圖片

早前嘅黃店「盆
菜風暴」仍然歷歷
在目，其間食盡
「人血饅頭」嘅
「初見」更被瘋狂
圍毆。點知，原來

「血饅」真係可以食唔停口，事隔都
只係得嗰幾個月，臨近母親節「初
見」又再撲出嚟，稱幫另一黃店「徐
記廚房點心」預訂母親節套餐，但睇
真啲個套餐得8樣嘢，前菜仲要唔係
人人都接受到嘅涼拌芫荽，結果收成
831蚊，明顯掠「831」水啦，唔怪
得連黃絲都寸爆佢。
「初見」近日喺facebook發帖，稱

臨近母親節，佢哋會「免費」幫黃絲
預訂「徐記廚房點心」母親節套餐。
呢個套餐預4人至6人食用，預訂價
要成831蚊，鬼死咁貴，但認真一睇
菜單就唔知好笑定好嬲。佢前菜係涼
拌芫荽加茄子青椒皮蛋薈，芫荽呢種
食物真係唔係個個都受得落，但之後
佢點心方面又有荽荽燒賣同灌湯小籠

包，主菜得半隻鹽焗雞、酸菜魚等，再加甜品薑
汁糕，就咁收你831蚊，真係好賺到呢。
攬炒派嘅「軍火佬」就睇唔過眼，質疑點解每

逢搵到黃絲錢嘅嘢都有「初見」份，稱今次嘅
「831」套餐應該差唔多比大排檔賺多一倍，又
譏諷入面嘅會唔會好似「初見」上次賣嘅「豪華
盆菜」，連魚蛋都當上菜。
好多黃絲都好不滿「初見」又出嚟搵食以及離

譜嘅價格，紛紛留言批評。「Wong Cheuk
Fung」狠批：「又黎（嚟）料，上次個（嗰）百
幾萬（元）咁快洗曬（使晒），今次又想送咩魚
蛋燒賣比（畀）人食？」「Day Hui」揶揄：
「有無得加上次盆菜嗰款魚旦（蛋）？上次食唔
到，今次想訂俾（畀）老×食。」

芫荽當餸 唔知幾多水魚上當
「Otto Cheung」批評：「我應該冇睇錯嘛？
芫荽都當味餸？呢次唔知會有幾多水魚上當。」
「K Lee Chan」認為：「講真呢個價真心貴，
前菜芫荽唔係個個人都岩（啱），雞得半隻明顯
唔夠。」「Ryan Lau」道：「831蚊正呀，方死
人唔知（人血）饅頭好食到舔舔脷。」「Hon
Yi Lee」亦寸道：「不如你地直接賣人血鰻
（饅）頭。」「Percy Wong」揶揄：「我會唔
會最後比（畀）$831連魚蛋都無得食？」

●香港文匯報記者 郭家好

●「初見」代「徐記廚房點心」預
訂母親節套餐。 fb截圖

據報道，日前「支聯會」秘書蔡
耀昌稱目前「支聯會」大約有

200個會員團體，暫時有3個辦事處
退出，但「支聯會」將維持維園燭
光集會嘅原定計劃，又指唔會改五
大綱領及口號。
面對陸續有攬炒派退出「支聯
會」，梁家傑日前回覆傳媒查詢時
竟然聲稱佢同大狀黨均從來冇加入
過「支聯會」，所以並無所謂嘅退
出，又反問係咪做義工都要退出
喎。
面對梁家傑呢種咁無恥嘅說法，張
國鈞就發帖質疑如果大狀黨從未加入
「支聯會」，點解佢哋會喺嗰度擺檔
籌錢：「大狀黨話佢哋從未加入『支
聯會』，但點解佢哋會幫手擺檔籌錢
（定係騎劫）？咁籌到啲錢去晒
邊？」

政棍食「血饅」無水就散水
佢又話：「當初我都唔係好明點解
佢哋做街站張相笑到四萬咁口，而

（）家明晒。唔怪得成日開口埋口
『未敢忘記』。」其實一切都係政棍
食「人血饅頭」，因為無水所以散
水。
監督議員行為嘅團體「議員糾察

隊」亦喺facebook發帖，對梁家傑嘅
言論表示厭惡：「公民黨好×笑喎！
年年嗰日攞個籌款箱出嚟籌錢！」
好多網民紛紛留言批評「大狀

黨」，鬧爆佢哋掠完水就割席。
「Man On Kwan」認為：「冇加入，
所以即係騎劫！」「Louis Hung」道
出真相：「大難臨頭各自飛」。
「Pak Chuen Cheng」揶揄：（「籌
錢）袋住先？」張國鈞笑言係「用住
先」。「Allen Yip」揶揄：「財到光
棍手。」張國鈞幫忙糾正係「政棍」
先啱。
「Terence Chow」寸道：「之前成

日話齊上齊落，現在……」「나나
나」亦狠批梁家傑：「咪扮集體失憶
啦唔該！你地（哋）當我地（哋）傻
嘅還是腦退化？」

▲2017 年 6 月，
公民黨借「支聯
會」維園集會之機
籌款。 資料圖片

◀張國鈞質疑，如
果「大狀黨」從未
加入「支聯會」，點
解佢哋會幫手擺檔
籌錢，定係屬於騎
劫呢？ fb截圖

